
க�ோவை, நவ. 5– 
நீலகிரி, ஈர�ோடு, க�ோவை 

மாவட்டங்களில் கனமழை க�ொட்டி 
தீர்த்தது. ஊட்டியில் மரங்கள் முறிந்து 
விழுந்தத�ோடு மண்சரிவுகளும் 
ஏற்பட்டதால் மலை ரெயில் 2 நாட்கள் 
ரத்து செய்யப்பட்டது. 

நீலகிரி மாவட்டத்தில் நேற்று 
த�ொடங்கி நாளை வரை கன முதல் மிக 
கனமழை பெய்யும் என்றும், ஆரஞ்சு 
அலர்ட் எச்சரிக்கையையும் வானிலை 
ஆய்வு மையம் அறிவித்தது. அதன்படி 
நீலகிரி மாவட்டத்தில் கடந்த சில 
தினங்களாகவே மழை பெய்து 
வருகிறது. நேற்றும் மாவட்டத்தின் 
பல்வேறு பகுதிகளிலும் பரவலாக 
மழை பெய்தது. 

க�ோத்தகிரி பகுதியில் விடிய, விடிய 
பெய்த மழைக்கு கீழ்தட்டப்பள்ளம் 
என்ற இடத்தில் சாலையின் 
குறுக்கே மரம் முறிந்து விழுந்தது. 
இந்த மழைக்கு க�ோத்தகிரி-
மேட்டுப்பாளையம் சாலையில், 
குஞ்சப்பனை அருகே 5 இடங்களில் 
சாலையில் மரங்கள் முறிந்து 
விழுந்தத�ோடு மண்சரிவுகளும் 
ஏற்பட்டது. பர்லியார்-கல்லாறு 
சாலையில் 5-க்கும் மேற்பட்ட 
இடங்களில் லேசான மண்சரிவு 
ஏற்பட்டதுடன், மரங்களும் பெயர்ந்து 
சாலையில் விழுந்தது. தகவல் 
அறிந்து வந்த நெடுஞ்சாலைத் 
துறையினர், தீயணைப்பு துறையினர் 
விரைந்து வந்து, மரங்களை வெட்டி 
அகற்றி, மண்சரிவை சரி செய்து 
ப�ோக்குவரத்தை சீர் செய்தனர். 

பந்தலூர் பகுதியிலும் கனமழை 
பெய்தது. இதில் எருமாடு அருகே 
ஆண்டவன் சிறாவில் உள்ள 
வீரேந்திரன் எனபவரின் வீடு சேதம் 
அடைந்தது. பந்தலூர் பகுதியில் 
பெய்யும் த�ொடர்மழைக்கு 
ப�ொன்னானி, சேரம்பாடி, ச�ோலாடி 
ஆறுகளில் வெள்ளப்பெருக்கு 
ஏ ற ்ப ட் டு ள்ள  து . நேற்   று 
மேட்டுப்பாளையம் நகர் பகுதியில் 
சுமார் ஒரு மணி நேரம் கன மழை 
க�ொட்டி தீர்த்தது. 

மலைரெயில் ரத்து 
மேட்டுப்பாளையம் நகராட்சி 20-வது 
வார்டு மாதையன் லே-அவுட், அன்பு 
சீரணி நகர், நகராட்சி அண்ணா வணிக 
வளாகம் ஆகிய பகுதிகளில் மழை 
நீர் சூழ்ந்தது. குறிப்பாக மாதையன் 
லே அவுட் குடியிருப்பில் உள்ள 
வீடுகளுக்குள் வெள்ளம் புகுந்தது. 
நீலகிரி மற்றும் மேட்டுப்பாளையம் 
சுற்றுவட்டார பகுதிகளில் பெய்து 
வரும் த�ொடர் கனமழை காரணமாக 
ப�ொதுமக்களின் இயல்பு வாழ்க்கை 
முற்றிலும் பாதிக்கப்பட்டுள்ளது. 

மேட்டுப்பாளையம் – -ஊட்டி 
மலைரெயில் பாதையில் கல்லாறு-
ஹில்குர�ோவ் இடையே 5-க்கும் 
மேற்பட்ட இடங்களில் மண்சரிவு 

ஏற்பட்டது. மரங்களும் முறிந்து 
விழுந்ததுடன், பெரிய, பெரிய 
பாறைகளும் உருண்டு வந்து 
தண்டவாளத்தில் விழுந்தன. இதனால் 
தண்டவாளம் முழுவதும் மூடியபடி 
கிடந்தது. 

இதன் காரணமாக 
மேட்டுப்பாளையம் – -ஊட்டி 
மலைரெயில் ப�ோக்குவரத்து இன்றும், 
நாளையும் என 2 நாட்கள் ரத்து 
செய்யப்பட்டுள்ளதாக ரெயில்வே 
நிர்வாகம் அறிவித்துள்ளது.ரெயில் 
பாதை சீரமைக்கும் பணி முழுவதும் 
முடிந்த பின்னர் மலைரெயில் சேவை 
த�ொடங்கும் என ரெயில்வே நிர்வாகம் 
அறிவித்துள்ளது. 

பவானிசாகர் அணைக்கு 
நீர்வரத்து அதிகரித்துள்ளது 

நீலகிரி மலைப்பகுதியில் 
பலத்த மழை பெய்து வருவதால் 
பவானிசாகர் அணைக்கு நீர்வரத்து 
அதிகரித்துள்ளது. மேலும் க�ோவை 
மாவட்டம் பில்லூர் அணையிலிருந்து 
நீர்மின் உற்பத்திக்காக தண்ணீர் 
திறந்து விடப்பட்டு வருகிறது.
இதன் காரணமாகவும் 
பவானிசாகர் அணைக்கு நீர்வரத்து 
அதிகரித்துள்ளது. இன்று காலை 
நிலவரப்படி பவானிசாகர் அணையின் 
நீர்மட்டம் 65.84 அடியாக உள்ளது. 
அணைக்கு வினாடிக்கு 5 ஆயிரத்து 
402 கன அடியாக நீர்வரத்து வந்து 
க�ொண்டிருக்கிறது. கீழ்பவானி 
வாய்க்கால் பாசனத்திற்காக 
400 கன அடியாக நீர் திறப்பு 
குறைக்கப்பட்டுள்ளது. 

க�ொடிவேரி தடுப்பணை 
குளிப்பதற்கு அனுமதி இல்லை 

ஈர�ோடு மாவட்டத்தின் பல 
பகுதிகளில் மழை பெய்து 
வருகிறது. இதே ப�ோல் நேற்று 
இரவு க�ோபிசெட்டிபாளையம், 
சத்தியமங்கலம், நம்பியூர், க�ொடிவேரி 
மற்றும் பவானிசாகர் நீர்ப்பிடிப்பு 
பகுதிகளிலும் இடி-மின்னலுடன் 
பலத்த மழை க�ொட்டி தீர்த்தது. 

இதனால் பவானி ஆற்றில் மழை 
வெள்ளம் இரு கரைகளையும் 
த�ொட்டப்படி பெருக்கெடுத்து 
செல்கிறது. 

மேலும் க�ொடிவேரி தடுப்பணை 
பகுதியில் மழை தண்ணீர் இரு 
கரைகளிலும் பெருக்கெடுத்து 
செல்கிறது. தடுப்பணையில் உபரி 
நீர் சுமார் 2400 கனஅடி செல்கிறது. 
மேலும் ப�ொதுமக்கள் குளிக்கும் 
இடங்களில் தடுப்பணையை தாண்டி 
தண்ணீர் ஆர்ப்பரித்து க�ொட்டுகிறது. 

இதைய�ொட்டி க�ொடிவேரியில் 
அதிகளவு தண்ணீர் செல்வதால் 
ப�ொதுமக்களின் பாதுகாப்பு கருதி 
சுற்றுலா பயணிகள் க�ொடிவேரி 
தடுப்பணையில் குளிப்பதற்கும், 
ரசிப்பதற்கும் அனுமதி இல்லை. 
மேலும் அங்கு பரிசல்கள் இயக்கவும் 
இன்று தடை விதிக்கப்படுவதாகவும் 
தண்ணீர் குறைந்த பின்பு அனுமதி 
அளிக்கப்படும் எனவும் அதிகாரிகள் 
தெரிவித்தனர். இதேப�ோல் பவானி 
ஆற்றில் அதிகளவு தண்ணீர் 
செல்வதால ஆற்றில் ப�ொதுமக்கள் 
குளிக்கவ�ோ, துணி துவைக்கவ�ோ 
கூடாது எனவும் அதிகாரிகள் 
வலியுறுத்தி உள்ளனர். 

தேங்காய் உலர்த்தும் பணி 
முடங்கியுள்ளது 

காங்கயம் பகுதிகளில் 
அவ்வப்போது விட்டு விட்டு 
பெய்துவரும் சாரல் மழை மற்றும் கன 
மழையால் தேங்காய் கள பணிகள் 
முற்றிலுமாகப் பாதிக்கப்பட்டுள்ளது. 
குறிப்பாக தேங்காய் உடைத்து 
உலர்த்தும் பணிகள் செய்யமுடியாமல் 
முடங்கியுள்ளது. ஏற்கனவே 
உடைக்கப்பட்டு உலர்த்தப்பட்டு 
வரும் தேங்காய் பருப்புகளை குவியல் 
குவியலாக களங்களில் குவித்து 
வைத்து தார்பாய் க�ொண்டு மூடி 
வைத்துள்ளனர். இதன் காரணமாக 
தேங்காய் களங்களில் வேலை செய்யும் 
த�ொழிலாளர்களின் இயல்பு வாழ்க்கை 
பாதிக்கப்பட்டு உள்ளது. 

நீலகிரி, ஈர�ோடு, க�ோவையில் 
க�ொட்டி தீர்த்த கனமழை

மரங்கள் முறிந்து விழுந்தன; 
ஊட்டி மலைரெயில் 2 நாட்கள் ரத்து

க�ோவை,  
மதுப்பழக்கத்திற்கு அடிமை 

யானவர்களை நல்வழிப்படுத்தும் 
டாஸ்மாக் ஊழியர்களுக்கு பரிசு 
வழங்க இருப்பதாக அமைச்சர் 
முத்துசாமி தெரிவித்துள்ளார்.  

தமிழகத்தில் டாஸ்மாக் கடைகளின் 
எண்ணிக்கையை படிப்படியாக 
குறைக்க நடவடிக்கை எடுக்கப்பட்டு 
வருவதாக அமைச்சர் முத்துசாமி 
தெரிவித்துள்ளார்.   

இது த�ொடர்பாக க�ோவையில் 
செய்தியாளர்களிடம் பேசியப�ோது 
அவர் கூறியதாவது;  

டாஸ்மாக் கடைகளின் 
எண்ணிக்கையை படிப்படியாக 

குறைக்க வேண்டும் என்று முதல்வர் 
மு.க.ஸ்டாலின் தெரிவித்துள்ளார். 
அத�ோடு, புதிதாக மதுப்பழக்கத்திற்கு 
ஆளானவர்களை கண்டறிந்து 
அவர்களுக்கு ஆல�ோசனை வழங்கி 
நல்வழிப்படுத்த வேண்டும் எனவும், 
அவ்வாறு செய்யும் டாஸ்மாக் 
ஊழியர்களுக்கு பரிசுத்தொகை 
வழங்க வேண்டும் என்றும் முதல்வர் 
கூறியுள்ளார். 

எனவே அனைத்து வகைகளிலும் 
மதுப்பழக்கத்தை தடுக்கவும், 
குறைக்கவும் நடவடிக்கை எடுத்து 
வருகிற�ோம்.  

இவ்வாறு அமைச்சர் முத்துசாமி 
தெரிவித்தார்.  

மதுவுக்கு அடிமையானவர்களை 
நல்வழிப்படுத்தும் டாஸ்மாக் ஊழியர்களுக்கு 

பரிசு: அமைச்சர் முத்துசாமி பேட்டி

முன்னாள் அமைச்சர் 
தங்கமணிக்கு 
டெங்கு காய்ச்சல்:
 மருத்துவமனையில் அனுமதி

சென்னை, நவ.5– 
அண்ணா தி.மு.க. முன்னாள் 

அமைச்சர் தங்கமணிக்கு 
டெங்கு காய்ச்சல் பாதிப்பு உறுதி 
செய்யப்பட்டுள்ளது. 

அண்ணா தி.மு.க. முன்னாள் 
அமைச்சர் தங்கமணி லேசான 
காய்ச்சல் காரணமாக நள்ளிரவு 
ஒரு மணியளவில் சென்னையில் 
உள்ள தனியார் மருத்துவமனையில் 
அனுமதிக்கப்பட்டார். அவரை 
மருத்துவர்கள் பரிச�ோதித்தனர். 

பரிச�ோதனையில் முன்னாள் 
அமைச்சர் தங்கமணிக்கு 
டெங்கு காய்ச்சல் இருப்பது 
உறுதி செய்யப்பட்டது. டெங்கு 
உறுதி செய்யப்பட்டதையடுத்து 
மருத்துவர்களின் கண்காணிப்பில் 
அவருக்கு சிகிச்சை அளிக்கப்பட்டு 
வருகிறது. 

எ.வ.வேலு த�ொடர்புடைய 
இடங்களில் 3-வது நாளாக 
வருமான வரி ச�ோதனை

திருவண்ணாமலை, நவ. 5–
அமைச்சர்  எ.வ. வேலு வீடு 

மற்றும் கல்வி நிறுவனங்கள் அவரது 
மகன் எ.வ.வே கம்பன்  இல்லம் 
உள்ளிட்ட இடங்களில் 3 வது நாளாக 
வருமானவரித்துறை ச�ோதனை  
த�ொடர்கிறது.

தமிழ்நாடு  ப�ொதுப்பணித்துறை 
அமைச்சர் எ.வ.வேலுவின் வீடு மற்றும் 
அவருக்கு த�ொடர்புடைய  இடங்களில் 
நேற்று முன் தினம் வருமான 
வரித்துறை ச�ோதனை தொடங்கியது. 
சென்னை, திருவண்ணாமலை 
உள்பட எ.வ.வேலுவுக்கு ச�ொந்தமான 
பல்வேறு இடங்களில்  சி.ஆர்.பி.எப் 
வீரர்கள் பாதுகாப்புடன் வருமான 
வரித்துறை அதிகாரிகள் ச�ோதனை  
நடத்தினர். 

தி ரு வ ண ்ணா  ம லை  யி ல் 
எ.வ.வேலுவுக்கு ச�ொந்தமான 
கல்லூரியிலும் வருமான  வரித்துறை 
அதிகாரிகள் ச�ோதனை நடத்தினர். 
இந்த நிலையில், அமைச்சர்  எ.வ.வேலு 
த�ொடர்புடைய இடங்களில் 3 வது 
நாளாக இன்றும் த�ொடர்ந்து வருமான  
வரித்துறை ச�ோதனை நடைபெற்று 
வருகிறது. அமைச்சர் எ.வ.வேலுவின் 
மகனுடைய  வீட்டிலும் ச�ோதனை 
நடைபெற்றது.

இதுவரை நடைபெற்ற ச�ோதனையில் 
ஆவணங்கள்  கைப்பற்றப்பட்டது 
குறித்த தகவலை வருமான வரித்துறை 
தரப்பில் வெளியிடவில்லை.  
ச�ோதனையின் முடிவில் ஆவணங்கள் 
கைப்பற்றப்பட்டதா என்பது குறித்த 
தகவல்கள்  வெளியாகும் என 
எதிர்பார்க்கப்படுகிறது.

வருமானத்திற்கு அதிகமாக  ச�ொத்து 
சேர்த்ததாகவும், வரி ஏய்ப்பு புகாரிலும் 
இந்த ச�ோதனை நடைபெற்று  
வருவதாக கூறப்படுகிறது. 
கடந்த 2021 சட்டப்பேரவை 
தேர்தலுக்கு முன்பாகவும் அமைச்சர்  
எ.வ.வேலுவுக்கு ச�ொந்தமான 
இடங்களில் வருமான வரி ச�ோதனை 
நடைபெற்றது  குறிப்பிடத்தக்கது.

 தீபாவளி விற்பனை 
களை கட்டியது:
கடைவீதிகளில்...
(3–ம் பக்கத் த�ொடர்ச்சி)

உள்ளன. தற்போது கூடுதலாக மேலும் 
50 சி.சி.டி.வி கேமராக்கள் நேற்று 
முதல் ப�ொருத்தப்பட்டு உள்ளன. 
இந்த கேமராக்கள் மூலம் திருட்டு 
சம்பவங்கள் நடைபெறுகிறதா என்று 
மாம்பலம் ப�ோலீஸ் நிலையத்தில் 
இருந்தே ப�ோலீசார் கண்காணித்தனர்.
தி.நகர் பகுதிகளில் வழிப்பறி, திருட்டு 
சம்பவங்களில் ஈடுபட்ட பழைய 
குற்றவாளிகளின் புகைப்படங்களும் 
ஒட்டப்பட்டு உள்ளன. அது 
ப�ோன்றவர்களை பார்த்தால் மிகவும் 
உஷாராக இருக்கும்படி ப�ோலீசார் 
எச்சரித்துள்ளனர். மேலும் இது 
ப�ோன்ற பழைய குற்றவாளிகள் 
தீபாவளி கூட்டத்துக்குள் புகுந்தால் 
அவர்களின் முக அடையாளங்களை 
வைத்து அவர்கள் இருக்கும் இடத்தை 
கண்டறியும் வசதி க�ொண்ட நவீன 
கேமராக்களும் ப�ொருத்தப்பட்டு 
கண்காணிக்கப்படுகின்றன. 

வண்ணாரப்பேட்டை 
ஜவுளிகளின் மையமாக 

திகழும் வண்ணாரப்பேட்டையில் 
ஞாயிற்றுக்கிழமையான இன்று 
காலையில் இருந்தே ப�ொதுமக்கள் 
கூட்டம் அதிகமாக காணப்பட்டது. 
பழைய வண்ணாரப்பேட்டை எம்.
சி. சாலையில் ஜவுளிக்கடைகள் 
அதிகம் உள்ளன. இதனால் இங்கு 
குவிந்த ப�ொதுமக்கள் தங்கள் 
குடும்பத்தினருக்கு தேவையான 
ஜவுளிகளை வாங்கினார்கள். 

சென்னை, புறநகர் பகுதிகள், 
மீஞ்சூர், ப�ொன்னேரி மற்றும் 
திருவள்ளூர் மாவட்டத்தில் உள்ள 
பல்வேறு பகுதிகளில் இருந்தும் 
ப�ொதுமக்கள் குடும்பம் குடும்பமாக 
வண்ணாரப்பேட்டைக்கு வந்து 
ஆடைகளை வாங்கினார்கள். 
புரசைவாக்கம், வண்ணாரப்பேட்டை 
ஆகிய பகுதிகளிலும் ப�ோலீசார் 
ஒலிபெருக்கி மூலம் ப�ொதுமக்கள் 
தங்கள் குழந்தைகள் மற்றும் 
உடைமைகளை பாதுகாப்பாக 
பார்த்துக் க�ொள்ளும்படி ப�ோலீசார் 
எச்சரித்துக்கொண்டே இருந்தனர். 

தீபாவளிக்கு முந்தைய 
ஞாயிற்றுக்கிழமை என்பதால் இன்று 
தமிழகம் முழுவதும் நகர்ப்பகுதிகளில் 
கடைகளில் கூட்டம் அலைம�ோதியது.

க�ோவை, நவ. 5– 
க�ோவையில் தி.மு.க. பெண் 

நிர்வாகி வீடு உள்பட 4 இடங்களில் 
3-வது நாளாக ச�ோதனை நடந்தது. 

தமிழக ப�ொதுப்பணித்துறை 
அமைச்சர் எ.வ.வேலு த�ொடர்புடைய 
இடங்கள் மற்றும் அவருக்கு 
நெருக்கமானவர்களின் வீடு, 
அலுவலகங்களில் தமிழகம் 
முழுவதும் வருமான வரித்துறை 
ச�ோதனை நடத்தி வருகின்றனர். 

க�ோவையில் ராமநாதபுரத்தில் உள்ள 
தி.மு.க கலை இலக்கிய பகுத்தறிவு 
பிரிவு மாநில துணை செயலாளர் மீனா 
ஜெயக்குமார் வீடு, அவரது மகன் 
ஸ்ரீராம் வீடு, தி.மு.க. நிர்வாகி எஸ்.
எம்.சாமி வீடு உள்பட 5 இடங்களில் 
ச�ோதனை நடந்தது. நேற்று 2-வது 
நாளாக 4 இடங்களில் ச�ோதனை 
நடந்தது. காலையில் த�ொடங்கிய 
ச�ோதனை இரவு வரை நீடித்தது. 
இன்று 3-வது நாளாக ராமநாதபுரத்தில் 

உள்ள மீனா ஜெயக்குமாரின் வீடு 
மற்றும் பீளமேட்டில் உள்ள அவரது 
மகன் ஸ்ரீராமின் அலுவலகத்தில் 
வருமான வரித்துறையினர் ச�ோதனை 
நடத்தினர். அங்குள்ள அறைகள் 
ஒவ்வொன்றாக ச�ோதனையிட்டு, 
ஆவணங்களை கைப்பற்றி விசாரணை 
நடத்தி வருகின்றனர். 

இதேப�ோல் க�ோவை 
சவுரிபாளையம் பகுதியில் உள்ள 
தனியார் நிறுவன அலுவலகம் 
மற்றும் கள்ளிமடையில் உள்ள 
தனியார் நிறுவனத்தின் முன்னாள் 
இயக்குனர் செந்தில்குமார் வீட்டிலும் 
ச�ோதனை நடந்தது. ச�ோதனை 
நடைபெற்ற 4 இடங்களிலும் 
ப�ோலீசார் குவிக்கப்பட்டு பாதுகாப்பு 
பணியில் ஈடுபட்டிருந்தனர். மீனா 
ஜெயக்குமாரின் மகன் ஸ்ரீராம் வீடு 
மற்றும் தி.மு.க. பிரமுகர் எஸ்.எம்.
சாமி வீடு ஆகிய 2 இடங்களில் மட்டும் 
ச�ோதனை நிறைவடைந்துள்ளது.

க�ோவையில் தி.மு.க. பெண் 
நிர்வாகி வீடு உள்பட

4 இடங்களில் 3-வது நாளாக ச�ோதனை

திருப்பதி, நவ.5–  
திருப்பதியில் 12 மணி நேரம் 

பக்தர்கள் காத்திருந்து ஏழுமலையானை 
தரிசனம் செய்தார்கள்.   

திருப்பதி ஏழுமலையான் க�ோவிலில் 
தினமும் ஏராளமான பக்தர்கள் சாமி 
தரிசனம் செய்து வருகின்றனர். வார 
விடுமுறை நாட்களில் பக்தர்கள் 
கூட்டம் அலைம�ோதி வருகிறது. 
நேற்று சனிக்கிழமை என்பதால் 
க�ோவிலில் கூட்டம் அதிகரித்து 
காணப்பட்டது.  

ஏழுமலையான் க�ோவிலில் நேற்று 
70,250 பக்தர்கள் சாமி தரிசனம் 

செய்தனர். 34 ஆயிரத்து 14 பேர் 
முடிகாணிக்கை செலுத்தினர். ரூ.3.14 
க�ோடி உண்டியல் காணிக்கை 
வசூலானது.  

இன்று காலையில் நேரடி இலவச 
தரிசனத்தில் அனைத்து காத்திருப்பு 
அறைகளும் நிரம்பின. சாமி 
தரிசனத்திற்கு 12 மணி நேரம் ஆனது.  

ரூ.300 டிக்கெட் பெற்ற பக்தர்கள் 
3 மணி நேரத்திலும் நேர ஒதுக்கீடு 
டிக்கெட் பெற்ற பக்தர்கள் 5 மணி 
நேரம் வரையிலும் காத்திருந்து சாமி 
தரிசனம் செய்தனர்.  

திருப்பதியில் 12 மணி நேரம் காத்திருந்து
ஏழுமலையானை தரிசித்த பக்தர்கள்

ராசிபுரம், நவ. 5–
ராசிபுரம் அருகே உள்ள 

பேளுக்குறிச்சி ம�ோளப்பாளையம் 
பேருந்து நிறுத்த நிழற்கூடத்தின் 
மீது ப�ோலிர�ோ கார் ம�ோதியதில், 
வனவர் உள்ளிட்ட 3 பேர் சம்பவ 
இடத்திலேயே பலியானார்கள்.

கேரளாவை  சேர்ந்த மர வியாபாரி 
மார்த்தாண்டம் ராஜன் (வயது 43), 
க�ொல்லிமலை ஆரியூர்  பகுதியை 
சேர்ந்த மரம் வியாபாரி செல்வகுமார் 
(வயது 42) க�ொல்லிமலை வனவர் 
ரகுநாதன்  (வயது 40) உட்பட 
3 பேர் சனிக்கிழமை இரவு 
க�ொல்லிமலையில் இருந்து ப�ொலிர�ோ 

காரில்  ராசிபுரம் ந�ோக்கி சென்றனர். 
அப்போது  ஓட்டுநரின் 

கட்டுப்பாட்டை இழந்த கார், 
பேளுக்குறிச்சி ம�ோளப்பாளையம் பஸ்  
ஸ்டாப் நிழற்கூடத்தின் மீது ம�ோதி 
விபத்து ஏற்பட்டது. இந்த விபத்தில் 
3 பேரும் சம்பவ இடத்திலேயே 
உயிரிழந்தனர்.சம்பவம்  குறித்து தகவல்  
அறிந்த பேளுக்குறிச்சி போலீசார் 3 
பேரின் உடலையும் மீட்டு ராசிபுரம்  
அரசு மருத்துவமனைக்கு அனுப்பி 
வைத்து, வழக்குப் பதிவு செய்து 
விசாரணை  மேற்கொண்டுள்ளனர். 
இந்த விபத்தால் அங்கு சிறிது நேரம் 
ப�ோக்குவரத்து பாதிப்பு ஏற்பட்டது.

ராசிபுரம் அருகே பஸ் நிழற்கூடத்தில் 
கார் மோதி வனவர் உள்பட 3 பேர் பலி

கிருஷ்ணகிரி, நவ. 5–
கிருஷ்ணகிரி மாவட்டத்தில் உள்ள 

கே.ஆர்.பி. அணையின் நீர்ப்பிடிப்பு 
பகுதிகளில் பெய்த கனமழையின் 
காரணமாக அணைக்கு நீர்வரத்து 
அதிகரித்துள்ளது. இதனால் கே.ஆர்.
பி. அணையின் நீர்மட்டம் 50 அடியை 
எட்டியுள்ளது. 

அணையின் பாதுகாப்பு கருதி 439 
கனஅடி தண்ணீர் வெளியேற்றப்பட்டு 
வருகிறது. இதையடுத்து 
தென்பெண்ணை ஆற்றின் கரைய�ோர 
மக்களுக்கு வெள்ள அபாய எச்சரிக்கை 

விடுக்கப்பட்டுள்ளது. 
இதன்படி கிருஷ்ணகிரி, தர்மபுரி, 

திருவண்ணாமலை, விழுப்புரம், 
கடலூர் ஆகிய 5 மாவட்டங்களுக்கு 
வெள்ள அபாய எச்சரிக்கை 
விடுக்கப்பட்டுள்ள நிலையில், 
ஆற்றின் கரைய�ோர மக்கள் 
பாதுகாப்பாக இருக்குமாறும், ஆற்றில் 
இறங்கவ�ோ, கால்நடைகளை 
ஆற்றங்கரைக்கு க�ொண்டு 
செல்லவ�ோ வேண்டாம் என 
அறிவுறுத்தப்பட்டுள்ளது. 

கிருஷ்ணகிரி கே.ஆர்.பி. அணை நீர்மட்டம் 
உயர்வு: 5 மாவட்டங்களுக்கு 
வெள்ள அபாய எச்சரிக்கை

டெல்லி, நவ. 05–   
இந்தியாவில் புதிதாக 8 பேருக்கு 

கொரோனா உறுதி  செய்யப்பட்டுள்ள 
நிலையில், கொர�ோனாவுக்கு சிகிச்சை 
பெற்று வருபவர்களின்  எண்ணிக்கை 
213 ஆக உள்ளது.   

இந்தியாவில் கொர�ோனா பாதிப்பு 
விவரங்களை ஒன்றிய மக்கள்  
நல்வாழ்வுத் துறை அமைச்சகம் 
நாள்தோறும் வெளியிட்டு வருகிறது. 
அதன்படி,  நேற்று முன்தினம் 
14 பேருக்கு கொரோனா பாதித்த 
நிலையில், கடந்த 24 மணி  நேரத்தில் 
புதிதாக 8 பேருக்கு கொரோனா த�ொற்று 
உறுதியாகியுள்ளது. இதனால்  த�ொற்று 

பாதித்தோரின் மொத்த எண்ணிக்கை 
4,50,01,383 ஆக உயர்ந்துள்ளது.   

இந்தியாவில் கொரோனாவுக்கு 
சிகிச்சை பெறுவோரின் எண்ணிக்கை  
213 ஆக உள்ளது. தமிழ்நாட்டில் 
புதிதாக யாரக்கும் கொரோனா 
கண்டறியப்படாத  நிலையில், 
5 பேர் சிகிச்சையில் உள்ளனர். 
இந்நிலையில், கடந்த 24 மணி  
நேரத்தில் எந்த மாநிலத்திலும் 
யாரும் உயிரிழக்காத நிலையில், 
இந்தியாவில்  கொரோனாவுக்கு 
பலியானோர் எண்ணிக்கை 5,33,294 
ஆக த�ொடருகிறது.

இந்தியாவில் புதிதாக 
8 பேருக்கு  கொரோனா


